
««Անկախ պետությունների համագոր​ծակ​ցության մշակութային համագործակցության աջակցության հիմնադրամի ստեղծման մասին» 1998 թվականի սեպտեմբերի 11-ի  հիմնադիր պայմանագրի գործողությունը դադարեցնելու մասին» արձանագրությունը ստորագրելու նպատակահարմարության մասին

Անկախ պետությունների համագոր​ծակ​ցության մշակութային համագոր​ծակ​ցության աջակցության հիմնադրամը (այսուհետ՝ Հիմնադրամ) ստեղծվել է 1998 թվականի սեպտեմբերի 11-ին Մոսկվայում՝  ԱՊՀ մասնակից պետու​թյուն​ների կառա​վա​րու​թյունների ղեկավարների կամ նրանց լիազոր ներկայացուցիչների կողմից: 
Ութ տարի անց` 2006 թ. մայիսի 25-ին, Դուշանբեում ԱՊՀ մասնակից պետու​թյուն​ների կառա​վա​րու​թյունների ղեկավարները ստորագրեցին նոր համաձայնագիր՝ «Հու​մանիտար համա​գործակցության մասին» համաձայնագիրը, որը միտված էր ԱՊՀ շրջանակներում հումանիտար համա​գործակ​ցու​թյան զարգա​ցմանն ու խորացմանը և որի հիման վրա ստեղծվեցին Հու​մանի​տար հանագործակացության խորհուրդը (ՀՀԽ) և Հումանիտար համա​գործակ​ցու​թյան միջպետական հիմնադրամը (ՀՀՄՀ): Վերջինս, ըստ էության, գալիս էր փո​խա​րինելու մշակութային համագոր​ծակցության աջակցության հիմնա​դրամին, քանի որ ստեղծվել էր աջակցելու ԱՊՀ շրջանակներում ոչ միայն մշակութային, այլև ամբողջ հու​մանիտար ոլորտում ծրագրերի իրակա​նաց​մանը՝ դրանով իսկ նպաստելով ԱՊՀ-ում միասնական հումանիտար դաշտի ստեղծ​մանն ու զարգացմանը:
 Ստեղծման օրվանից մինչ օրս ՀՀՄՀ-ն իրականացրել է բազմաթիվ ծրա​գրեր, հանդես եկել նոր նախաձեռնություններով, որոնց թվում` ԱՊՀ-ում ոլորտային տարիներ (գրականության և ընթերցանության, մշակութային ժառան​գության պահ​պանության, բնապահպանության և շրջակա միջավայրի և այլն), ԱՊՀ մշակութային մայրաքաղաքներ նախագծերը:

Այդ իսկ պատճառով 1998 թ. սեպտեմբերի 11-ի հիմնադիր պայմանագրով ստեղծված ԱՊՀ մշակութային համա​գործակցության աջակցության հիմնադրամի գոյությունը դարձել էր ոչ նպատակահարմար: Ելնելով վերոգրյալից և առաջ​նորդ​վելով ԱՊՀ-ում գործող ընթացակարգով` անհրաժեշտություն է առաջացել ստորագրել ««Անկախ Պետությունների Համագոր​ծակ​ցության մշակութային համագործակցության աջակցության հիմնադրամի ստեղծ​ման մասին» 1998 թվականի սեպտեմբերի 11-ի հիմնադիր պայմանագրի գործողությունը դադարեցնելու մասին» արձանա​գրությունը, որը փաստացի կհավաստեր վերոնշյալ հիմնա​դրամի գործունեության դադարեցումը: 

Արձանագրությունն ուժի մեջ է մտնում այն ստորագրած Կողմերի` ներպետական ընթացակարգերի կատարման մասին երրորդ ծանուցումը ավանդապահի կողմից ստանալու օրվանից 30 օր հետո:
Արձանագրության դրույթները չեն հակասում Հայաստանի Հանրապետության օրենսդրությանը և չեն պարունակում Հայաստանի Հանրապետության օրենքներում  փոփոխություններ կատարելու կամ նոր օրենքներ ընդունելու նորմեր: Արձանա​գրությամբ Հայաստանի Հանրապետությունը չի ստանձնում ֆինասական պարտա​վորություններ:
Ելնելով վերոգրյալից՝ Հայաստանի Հանրապետության մշա​կույթի նախարա​րությունը նպատակահարմար է համարում ««Անկախ Պետությունների Համագործակցության մշակութային համագոր​ծակցու​թյան աջակցության հիմնադրամի ստեղծման մասին» 1998 թվականի սեպտեմբերի 11-ի  հիմնադիր պայմանագրի գործո​ղությունը դադարեցնելու մասին» արձանագրության կնքումը:

